
 

Haitian Creole 

 

 
Pou Piblikasyon Imedyat: 5 fevriye 2013 

GOUVÈNÈ CUOMO ANONSE NOUVO KREDI NAN TAKS APRE PWODIKSYON POU ATIRE YON GWO 

KANTITE APLIKAN 

 

Aplikasyon yo double anba nouvo pwogram nan – pou kreye anpil djòb ak nouvo depans nan Eta a 

 

New York ap resevwa bòdwo kòm “Hollywood East” 

 

Jodi a, Gouvènè Andrew M. Cuomo te anonse aplikasyon nan Eta New York pou travay apre pwodiksyon te 

ogmante anpil akòz pwojè-lwa Gouvènè a te defann ak siyen pou fè li vin lwa ane pase, ki te ranfòse prim 

ankourajman pou atire aktivite apre pwodiksyon nan eta a. Depi lè lwa a te anvigè, 34 pwodiksyon te 

aplike pou travay apre pwodiksyon nan New York – sa ki double kantite aplikasyon nou te resevwa pandan 

yon peryòd dezan anba kredi fiskal anvan an – pou ede kreye anpil djòb ak sipòte nouvo depans nan eta a.  

 

Gouvènè Cuomo di konsa, “Nan dènye mwa jiyè a, Eta a te voye yon mesaj aklè avèk yon nouvo lwa nou 

akeyi ak sipòte pwodiktè yo, editè yo ak direktè yo pou yo vini nan New York pou travay apre pwodiksyon. 

Nan sèlman yon ti kantite mwa, Eta a te resevwa yon gwo kantite aplikasyon pou fè travay apre 

pwodiksyon isit la – prèv ki montre nou fè envestisman entèlijan pou atire biznis, kreye anpil djòb ak kreye 

aktivite ekonomik. Kite pwogrè sa a vin yon envitasyon pou lòt pwodiksyon yo vini nan Eta New York, fiti 

kapital televizyon ak film lemonn.” 

 

Gouvènè Cuomo te siyen nouvo lwa a nan mwa jiyè 2012. Lwa sa a te sipòte kredi ki disponib pou apre 

pwodiksyon film pou ogmante li ant 10 pousan ak 30 pousan nan rejyon transpò metwopoliten New York, 

tankou Vil New York ak konte yo Dutchess, Nassau, Orange, Putnam, Rockland, Suffolk ak Westchester. 

Pou travay apre pwodiksyon nan Pati Nò New York, yo te mete 35 pousan nan kredi fiskal yo disponib pou 

ankouraje envestisman siplemantè ak konstwiksyon nouvo sant nan rejyon an.  

 

Jiska prezan, pwojè y ap egzekite nan eta tankou Louisiana, Georgia, Idaho, ak Massachusetts, ak peyi ki 

lwen tankou Jòdani te soumèt aplikasyon yo. Yo estime travay sa a pral kreye $23 milyon dola nan nouvo 

depans nan New York.  

 

Prezidan, Direktè Jeneral ak Manm Komisyon Empire State Development, Kenneth Adams, di konsa, “Anba 

kalite dirijan Gouvènè Cuomo, pwogram prim ankourajman pou televizyon ak film eta a ap atire nouvo 

pwodiksyon k ap pèmèt vin gen plis envestisman nan New York ak plis djòb pou Nouyòkè yo. Nou wè aklè 

kijan New York ap vin kote pou gen endistri film ak televizyon.” 

 

Pami nouvo aplikan yo pou kredi Hateship Friendship Courtship Loveship Marriage, yon pwochen film long 

nan Benaroya Pictures. Vedèt film nan Kristen Wiig ak Guy Pearce, epi ki anba kontwòl Liza Johnson nan 

yon maniskri Mark Jude Poirier ekri, ki baze sou yon istwa kout Alice Munro rakonte. 

 

Jamin O’Brien, yon pwodiktè nan film nan, di konsa, “Kredi Eta New York bay apre-pwodiksyon se te yon 

chanjè jwèt la nan pèmèt film nan reyalize. Avan kredi apre pwodiksyon a, nou pa t kapab fè film, paske 

30% kredi nan depans New York yo te vin yon pati nan plan finans nou. Gen yon ti kantite eta ki ofri yon 

kredi apre pwodiksyon sèlman epi New York ap vin youn ladan yo k ap pèmèt anpil lòt film vin fèt lè yo kite 

film yo anonse kote direktè ak pwodiktè yo baze.” 

 

Jamie Patricof, ki nan Electric City Entertainment, ak pwodiktè Random, ki te filme nan New Orleans, men 

ki pa t fè travay apre-pwodiksyon nan New York, di konsa, “New York se bon jan kote pou fè edisyon film. 

Avèk enstalasyon ki enteresan ak ekip ki gen gwo talan, ou gen anpil chwa san limit. Gras ak nouvo prim 

ankourajman, kounye a n ap kapab pote film yo isit la pou fini sa nou pa kapab fè nan eta a.” 

 

Travay apre pwodiksyon gen ladan tout edisyon apre filmaj la fini, epitou li gen ladan efè vizyèl, koreksyon 

koulè, edisyon son ak miksaj. Endistri a gen ladan tou anpil milye lòt djòb, depi nan enjenyè ak mesaje pou 

rive nan ekip kreyasyon ak sipò. Nouvo lwa ranfòsman an te deziyen pou ogmante sipò eta a lè li konsantre 

sitou sou atire travay apre pwodiksyon nan kominote ki nan tout kwen eta a. Nan yon moman lè lòt eta yo 

gen ogmantasyon nan pwodiksyon, kredi ranfòsman New York ap sipòte yon gwoup endistri solid ki vin 

yon sous prensipal travay dirèk ak travay endirèk ak opòtinite ekonomik pou anpil santèn milye moun.  

 

Yana Collins Lehman, direktè jeneral Trevanna Post ak manm komite egzekitif Post New York Alliance, di 

konsa, “Nou kontan anpil pou tande pwogram prim ankourajman an ap atire anpil pwojè nan Eta New York. 

Patenarya ki fòme ant konpayi pwodiksyon Vil New York yo ak konpayi pwodiksyon pati nò yo, ak nouvo 

pwogram apre pwodiksyon ki kòmanse agrandi pwogram prim ankourajman pou travay apre pwodiksyon. 

Sant ak talan nou yo pa t janm gen anpil aktivite konsa. Se yon moman ki enteresan anpil pou endistri nou 

ak pou eta nou an.” 

 

Pou jwenn plis enfòmasyon sou pwogram prim ankourajman film ak pwodiksyon, ale nan sitwèb: 

http://www.nylovesfilm.com/tax.asp. 

